
Laisen: yu gat rait long kopim na printim dispela stori  
tasol yu mas noken salim ol dispela stori.  



Noa em man bilong lotu long  
God.  Olgeta narapela man  
i save bikhet long God.   
Wanpela dei, God mekim  
wanpela niupela tok, “Mi bai  
bagarapim dispela graun i  
                        pulap long pasin  
                                  nogut,”  
                                  God i tokim  
                                  Noa.  “Yu na  
                                           femili bilong  
                                                   yu tasol  
                                                   bai seif.” 



God givim stronpela tok pas long Noa 
olsem tait wara bai i kam na karamapim 
dispela graun.  “Bildim wanpela bikpela  
    bot, na dispela bot em mas bikpela  
        inap long femili bilong you na tu  
           ol planti animel.”  God givim  
                wok mak long  
                 Noa.  Noa i  
                 statim wok. 



Ol arapela manmeri  
i tok bilas, na Noa i 
traim long tok klia long 
ol wai em wokim  
dispela  
bot.   
 
Noa i  
wok long bild  
yet na em I  
wok long tokim ol  
lain bilong em long  
God.  Nogat man or 
meri i harim em. 



Noa igat bikpela bilip.  
Em i bilipim God taim em 
i no lukim rein i pundaun.  
Nau bot em pinis na  
inap long lodim  
   ol saplai. 



Nau ol animel i kam insait.  God i bringim seven  
pela kain kain, na tupela bilong ol arapela.  Ol pisin,  
          bikpela na liklik, ol wel abus, liklik na longpela  
                walkabout igo  
                long bot.  



Ating ol manmeri tok bilas long Noa 
taim emi karim ol animel igo  
insait long bot.  Ol manmeri  
ino stop long mekim sin  
long ai bilong God.  Ol  
ino askim tu long go  
insait long bot. 



Now olgeta  
animel na pisin  
igo insait long  
bot pinis.  “Kam  
insait long bot”,  
God i tokim Noa,  
“Yu na femili bilong  
yu.”  Noa, meri bilong em,  
na tripela pikinini man bilong  
em, na ol meri bilong ol igo insait  
long bot.  Na God i pasim dua! 



Behain rein i  
kam.  Bikpela rein  
i kapsait na wasim 
graun long foti pela 
dei na nait. 



Tait wara i ron long ol taun  
na ples.  Taim rein em stop, olgeta 
maunten tu igo andanit long wara. 



Taim wara i kam antap, bot 
em i flot antap.  Em mas i 
bin dak long insait long bot, 
planti nois, na poret tu.  
Tasol bot em i lukautim Noa 
long dispela tait wara. 



Behain long faif pela mun bilong tait 
wara, God i salim wanpela drai win.  
Isi tasol, bot i kam stop antap long 
sampela bikpela maunten bilong 
Ararat.  Noa i stap insait  
                long bot long  
                  narapel foti  
                       pela dei  
                       moa.  



Noa salim wanpela kotkot na balus go out long 
windua bilong bot.  Balus i no painim wanpela ples 
bilong res na em i kambek ken long Noa. 



Wan wik igo pinis, Noa  
traim gen.  Nau balus i  
kambek wantaim nupela lip 
bilong olip diwai long maus 
bilong em.  Na next week,  
Noa save pinis olsem graun emi  
            drai long wanem balus  
                     ino kam bek ken. 



God tokim Noa, nau em i taim bilong go 
ausait long bot.  Noa wantaim ol femili 
bilong em rausim olgeta animal i go  
                          ausait long bot. 



Noa mas painim 
bikpela hamamas!  
Noa i bildim 
wanpela alta na 
mekim lotu long God 
husait i bin savim 
em na femili bilong 
em long dispela 
nogut tait wara. 



God i givim  
Noa wanpela  
gutpela promis.   
Em bai ino inap salim  
tait wara i kam ken long  
bagarapim man long pasin  
nogut bilong em.   

 
                           God i putim wanpela  
                           sain makim dispela  
                           promis bilong em.   
                           Renbo em sain  
                           bilong God long  
                           dispela promis. 



Noa na femili  
bilong em ol i  
statim nupela laip ken.   
Behain ol tumbuna bilong  
Noa i pulmapim dispela  
graun ken.  



Noa na bikpela tait wara 
 

Wanpela stori insait long tok bilong God,  
Buk Baibel 

 
yu ken painim insait long 

 
Stat 6-10 

“Tok bilong yu em i save kamapim lait.” 
Psalm 119:130 



Em pinis bilong  
dispela stori 



Dispela baibel stori tokim yumi long gutpela Papa bilong yumi  
usait i bin mekim yumi na laikim olsem yumi bai i ken luksave long em.  

 
Papa God i save olsem yumi mekim planti nogut pasin em i save kolim 

sin.  Pei bilong dispela sin em i dai, tasol Papa God i laikim yumi tumas 
na em i salim wanpela pikinini bilong em Jisas i dai long diwai kros long 

kisim ples bilong yumi na karim sin bilong yumi.  Sapos yu bilip long 
Jisas na tokim em long lusim asua bilong yu, Em bai mekim  

olsem yu tok.  Em bai kam na stap insait long yu na yu  
bai stap wantaim em oltaim oltaim. 

 
Sapos yu bilipim dispela tok tru, yu mekim dispela tok nau i go long 
Papa God, bikpela Jisas, mi bilip olsem yu God, Na yu bin kamap man 
long dai long sin bilong mi, nan au yu stap laip gen.  Mi askim yu long 
kam insait long laip bilong mi na lusim ol asua bilong mi, na mi ken 
kisim dispela nupela laip nau, na wanpela taim bai mi stap wantaim  

yu oltaim oltaim.  Helpim mi long harim tok bilong yu na  
wokabaut olsem pikinini bilong yu.  Amen.”  

 
Ritim dispela buk baibel na toktok wantaim toktok God  

long olgeta dei.   Jon 3:16 

